
а по мере накопления профессионального опыта интегрировать все составляющие работы педаго-

га, синтезировать и делать целостной всю его деятельность. 

Станаўленне будучага спецыяліста сацыяльнай сферы адбываецца ва ўзаемасувязі з яго 

асобасным развіццём, на што скіравана выхаваўчая работа ВНУ, шэраг вучэбных дысцыплін, 

вучэбная і вытворчая практыкі. Акрамя станаўлення прафесійных уменняў і навыкаў, будучы 

спецыяліст “шліфуе” ўласныя рысы характару, “праграмуе” комплекс асабістых паводзін, 

вызначае стыль узаемаадносін з іншымі. Такое асобаснае развіццё адбываецца ў адпаведнасці з 

ментальнасцю народа, з традыцыямі грамадскага ўзаемадзеяння ў адпаведным соцыуме, 

звязанымі, у першую чаргу, з існаваннем грамадскага ідэалу. Ён змясціў у сабе ўсе неабходныя і 

лепшыя рысы чалавека, якога хацела бачыць грамадства, а таксама ўвабраў мэту, канчатковыя 

задачы выхавання і самавыхавання асобы.  

У педагагічнай думцы беларускага народа надзвычай значнай з’яўляецца ідэя дасканалага 

чалавека. Не з’яўлялася выключэннем наяўнасць у беларусаў уяўленняў пра ідэал здаровай асобы, што 

ўвабраў у сабе працавітасць, патрыятызм, гуманізм, чэснасць і праўдзівасць, дабрыню, павагу да 

людзей, сумленнасць, гонар і ўласную годнасць, пачуццё справядлівасці, вытрымку і фізічную моц.  

Шматвяковая практыка народнага выхавання не толькі вылучыла аспекты фарміравання 

чалавечай асобы, але і падала метады, што дапамагалі народу ў дасягненні мэты выхавання. Імі 

традыцыйна карысталіся беларусы, перадаючы свой вопыт з пакалення ў пакаленне, нягледзячы на тое, 

што дадзеныя правілы выхавання не былі навукова сфармуляваны і даследаваны. Выхавальнікі 

спачатку гаварылі, тлумачылі, паказвалі, унушалі сваім выхаванцам, затым давалі пасільныя даручэнні, 

каб замацаваць растлумачанае альбо паказанае, калі дзіця выконвала даручаную справу няякасна, то 

патрабавалі, каралі адмовай у чым-небудзь альбо фізічна, у адваротным выпадку хвалілі, заахвочвалі і 

г.д. Абавязковай умовай выхавання была праверка адпаведных якасцей асобы выхаванца, яго ведаў, 

уменняў і навыкаў з дапамогай розных іспытаў, якія бяруць свой пачатак у першабытным грамадстве. 

Народ выпрацаваў на працягу свайго гістарычнага развіцця шэраг метадаў, якія здольны 

сфарміраваць здаровую ў маральных і фізічных адносінах асобу. Адзін з асновапаложнікаў 

беларускай народнай педагогікі – Г.П. Арлова – вылучыла і дала навукова-метадычнае апісанне 

наступным метадам выхавання, уласцівых беларусам: праца, прыклад і аўтарытэт, назіранне, 

гульня, наказ, перакананне, парада, прывучэнне, унушэнне, тлумачэнне, расповед, гутарка, іспыт, 

спаборніцтва, практыкаванне, грамадская думка, ушчуванне, заахвочванне і ўхваленне, 

благаславенне, асуджэнне, пакаранне, вымова, пагроза, праклён [1, 18]. 

У беларускай народнай педагогіцы існуе шэраг умоў, што вызначаюць фарміраванне 

маральнага здароўя асобы: 1) натуральныя, прыродныя дадзеныя, асаблівасці арганізма і 

цэнтральнай нервовай сістэмы дадзенай асобы; 2) сацыяльныя ўмовы (сям’я, г.зн. пэўны тып 

узаемаадосін яе членаў, і акружэнне асобы: калегі па працы, сябры, суседзі, вяскоўцы і г.д.); 3) сам 

суб’ект, што фарміруе сваё здароўе ў мэтанакіраванай дзейнасці, шляхам развіцця ўласнай волі і 

пераадольваючы шэраг шматлікіх унутраных і знешніх супярэчнасцей [4, 60].  

Такім чынам, прапануем класіфікацыю метадаў беларускай народнай педагогікі па прызнаку 

выходнай ініцыятывы, значных для фарміравання здароўя асобы, што складае тры групы: метады 

ініцыятывы “акружэнне “Я”, метады ініцыятывы “Я”, метады ўзаемнай ініцыятывы: 

1. Метады ініцыятывы “акружэнне “Я”: прыклад і аўтарытэт, наказ, перакананне, парада, 

прывучэнне, унушэнне, тлумачэнне, расповед, грамадская думка, заахвочванне і ўхваленне, 

асуджэнне і ўшчуванне, благаславенне, пакаранне, вымова, пагроза, праклён. 

2. Метады ініцыятывы “Я” (у залежнасці ад узросту асобы, што фарміруецца, узроўня 

сфарміраванасці яе валявых якасцей, мэтанакіраванасці, сталасці яе матывацыйнай сферы 

некаторыя метады ініцыятывы “акружэнне “Я” могуць пераходзіць у дадзеную групу з прыстаўкай 

сама-): назіранне; самаўнушэнне, самаперакананне, самапрывучэнне, самаўшчуванне, 

самаўхваленне, самаасуджэнне, самапакаранне. 

3. Метады ўзаемнай ініцыятывы: гутарка, спаборніцтва, праца, гульня, іспыт, 

практыкаванне [4, 61]. 

Метады ініцыятывы «акружэнне «Я» з’яўляюцца своеасаблівым рэгулятарам паводзін і 

перакананняў асобы, уздзейнічаючы на свядомасць выхаванца. Яны маюць на мэце выпрацаваць у 

дзіцяці разуменне значэння той якасці, якую яму імкнуцца прывіць; спрыяюць устанаўленню і 

фарміраванню пэўных маральных паняццяў, перакананняў і пачуццяў дзяцей, а таксама пэўных 

рыс маральнага і фізічнага ідэалу: працавітасць, дабрыню, чэснасць і праўдзівасць, акуратнасць, 

ашчаднасць, уважлівасць, фізічную моц, вытрымку і іншыя. 

Грамадская думка – адзін з самых дзейных народна-педагагічных метадаў дадзенай групы. 

Чалавек як асобіна грамадская заўсёды прыслухоўваецца і ўзгадняе свае дзеянні з меркаваннем 

людзей, што яго акружаюць, асабліва тых, якія карыстаюцца ў яго павагай і аўтарытэтам. Дадзены 

метад знаходзіць сваё выяўленне ў народных прыказках і прымаўках, афарызмах і з’яўляецца, з 

аднаго боку, сродкам духоўнага ўздзеяння на паводзіны чалавека (“Ідзі з людзьмі – то не 

згубішся”, “Вучы народ, вучыся і ў народа”), з другога, рэгулятарам паводзін людзей у грамадзе 

(“Ні бача сава, якава сама”, “Калі раіш суседу, то абмазгуй да следу”). Безумоўна, грамадская 

думка ўплывае на фарміраванне маральна і фізічна здаровай асобы, што яскрава дэманструюць 

беларускія народныя прыказкі і прымаўкі. 

Парада з’яўляецца своеасаблівым метадам стымулявання, які ўжываецца ў паўсядзённым 

жыцці дастаткова часта, бо, як сведчаць беларускія народныя прыказкі і прымаўкі: “Парады 

патрэбны і мудраму”, “Адна галава добра, а дзве – лепш” і іншыя (прычым менавіта ў дадзеных 

жанрах фальклору ўвасоблена шматлікая колькасць парад, напрыклад, “Упярод не лезь, ззаду не 

аставайся, сярэдзіны трымайся”, “Старое памятай, а жыві новым” і г.д.). Выхаванцы звычайна 

звярталіся да сваіх настаўнікаў (да бацькоў, да паважаных і вопытных людзей) пры вырашэнні 

складанага пытання ці пэўнай жыццёвай сітуацыі; і выхавацелі – людзі сталыя і вопытныя – 

дапамагалі карыснай парадай, якая забяспечвала іх падапечным поспех у справах (“Ад добрага 

таты добрыя парады”, “Добры чалавек, параіўшы, не шкадуе”). Таму дадзены метад таксама 

адыгрывае вызначальную ролю ў станаўленні маральна і фізічна здаровай асобы. 

Метады ініцыятывы «Я» спрыяюць з’яўленню і станаўленню ў выхаванца адказных адносін 

да сябе як асобы, да фарміравання ўласнага маральнага і фізічнага здароўя, бо пэўны тып паводзін 

асобы заснаваны на яго ўласных перакананнях, якія ўзнікаюць і замацоўваюцца пад уплывам 

метадаў ініцыятывы “акружэнне “Я”.  

Назіранне – асноўны метад дадзенай групы, у значнай ступені звязаны з групай метадаў 

ўзаемнай ініцыятывы. Перш чым даручаць выхаванцу практычнае заданне, народ-педагог даваў 

магчымасць яму паназіраць за выкананнем адпаведнай працы вопытнымі людзьмі. З мэтай больш 

свядомага назірання вучня за працай дарослых разам з выкананнем дзеяння апошнія давалі яму 

карысныя парады і дзяліліся ўласным вопытам. Назіраючы, выхаванец атрымліваў неабходны 

жыццёвы вопыт, які спрыяў фарміраванню яго маральнай свядомасці, а значыць, і маральнага 

здароўя. Асоба, што фарміравалася, брала на ўзбраенне тэхніку выканання працоўных аперацый, 

паводзіны і звычкі працуючых, што потым часткова пераносілася на дзейнасць вучня і спрыяла 

фарміраванню яго фізічнага здароўя. Ды і, наогул, чалавек фарміраваўся, назіраючы за 

навакольным светам, за прыроднымі змяненнямі, таму назапашаны каштоўны народны вопыт па 

рэалізацыі дадзенага метаду, які знайшоў сваё выяўленне ў розных жанрах фальклору – песнях (гэта 

датычыцца і любоўных, і рэкруцкіх песень, што вучаць быць пільнымі і ўважлівымі да іншых, 

песень, звязаных з працоўнай дзейнасцю чалавека, якія дадаткова тлумачаць этапы і нюансы 

працоўных аперацый), танцах (яны непасрэдна перадаюць працоўныя дзеянні), прыказках і 

прымаўках (напрыклад, назіраючы за паводзінамі людзей, народ-педагог зазначае: “Хто цярплівы, 

той шчаслівы” ці “Зычлівага чалавека ў няшчасці пазнаюць”), загадках, святах, звычаях і г.д. 

Метады ўзаемнай ініцыятывы спрыяюць фарміраванню свядомасці асобы і ўстанаўленню 

пэўнага тыпу яе паводзін у грамадстве. Дадзеная група метадаў амаль цалкам заснавана на 

практычнай дзейнасці выхаванца, якая з’яўляецца яго ініцыятывай або якой патрэбна кіраваць. 

Да метадаў дадзенай групы адносіцца спаборніцтва, бо зацвярджэнне чалавека ў грамадстве 

з’яўляецца натуральнай патрэбнасцю, якая рэалізуецца праз спаборніцтва з іншымі (у працы, у 

майстэрстве, у мастацтве і г.д.). Падрастаючае пакаленне ў большай ступені імкнецца да 

спаборніцтва, да прыярытэту, да набыцця і ўтрымання першынства ў чым-небудзь, бо вынікі 

спаборніцтва на доўгі час вызначаюць і замацоўваюць набыты такім спосабам статус чалавека ў 

грамадстве. Таму магчыма праз спаборніцтва выхоўваць неабходныя асобе, якая фарміруецца, 

якасці і рысы характару, што і было ўласціва беларускаму народу. Дарослыя заўсёды імкнуліся 

арганізаваць спаборніцтва і кантраляваць яго ход, устанаўліваць або сачыць за правіламі, 

паводзінамі ўдзельнікаў і г.д. Звычайна дадзеная роля ўскладвалася на плечы старых і вопытных 

людзей, што мелі павагу сярод дзяцей і моладзі. У час народных святаў таксама ладзіліся 

спаборніцтвы на праверку фізічных магчымасцей звычайна сярод юнакоў, напрыклад, падчас 

Масленіцы: аб’язджанне маладых коней і валоў, узбіранне на гладкі слуп; дзяўчаты ў спаборніцтве 

правяралі сваё майстэрства вышываць, ткаць, жаць жыта, вязаць снапы і г.д. Правільна 

арганізаванае спаборніцтва найлепшым чынам спрыяла фарміраванню гарманічнай у маральных і 

фізічных адносінах асобы, бо разам з развіццём фізічных магчымасцей чалавека (хуткасці, 

вытрымкі, моцы і г.д.) фарміраваліся і неабходныя кожнаму рысы характару, такія як чэснасць, 

справядлівасць, уважлівасць і павага да іншых, імкненне дапамагчы. 

Такім чынам, у фарміраванні здароўя будучых спецыялістаў сацыяльнай сферы метады 

народнай педагогікі беларусаў могуць быць карыснымі. Зберагчы і актыўна карыстацца ў 

выхаваўчай практыцы гістарычнымі здабыткамі духоўнай культуры беларускага народа ёсць 

галоўная задача сучаснага пакалення беларусаў, бо, па-першае, фарміраванне беларускай нацыі 

немагчыма без апоры на нацыянальна-гістарычныя здабыткі нашых продкаў; па-другое, беларускі 

фальклор адлюстроўвае не толькі мінулае, але і будучае, г. зн. тыя каштоўнасці, якія яшчэ павінны 

рэалізавацца; па-трэцяе, беларускі народ праз вусную народную творчасць сцвярджае ўласны 

ідэал здаровай асобы як мэту фарміравання здароўя падрастаючага пакалення і моладзі, якую, на 

нашу думку, трансфармуючы з улікам сучасных выхаваўчых умоў, каштоўнасных арыентацый, 

ментальных якасцей адпаведнага соцыума, магчыма ўводзіць у сучасны вучэбна-выхаваўчы 

працэс.  

Студенческая молодежь представляет собой особую демографическую группу населения, 

которая имеет свои особые функции в обществе, никакой другой социально-демографической 

группой не замещаемые и не реализуемые. Так, молодежь занимает особое положение в процессе 

воспроизводства социальной структуры общества, а ее социальные ориентиры, образовательный и 

культурный уровень определяют будущее общественное развитие; она способна не только вос-

производить, но и преобразовывать общественные отношения, проектировать и созидать новую 

реальность, проявляя свою социальную активность. 

Социальную активность как качество личности, способствующее преобразованию окружа-

ющей действительности и самого индивида, рассматривают ряд ученых (Л.П. Буева, О.И. Иванов, 

Л.Н. Коган, В.Г.Мордкович и др.). Механизмы развития социальной активности, условия эффек-

тивности организации данного процесса определяются в исследованиях проводимых учеными-

педагогами: Л.В. Байбородовой, Б.З. Вульфовым, Л.Ю. Кругловой, Р.А. Литвак, А.В. Мудриком, 

М.И. Рожковым и др. Вопросы изучения уровней проявления социальной активности и ее показа-

телей нашли отражение в исследованиях А.Н. Ломова. Отдельные аспекты формирования соци-

альной активности рассматривают в своих работах Н.А. Березовин, Шаламова, В.Б. Волков, а пси-

